
				এই পাতাটির মুদ্রণ সংশোধন করা প্রয়োজন। 
১০ম অধ্যায়। ] গ্ৰীক ধৰ্ম্ম ও হিন্দু ধৰ্ম্ম VORA
করিয়াছেন। ইলিয়াডের প্রধান নায়ক আখিলীস জানিতেন, দীর্ঘজীবন আকাজক্ষা করিলে তাহাকে অজ্ঞাতনামা থাকিয়া ধরণীর ভারস্বরূপ কালহরণ করিতে হইবে; আর শাশ্বতী কীৰ্ত্তি লাভ করিতে হইলে তিনি অকালে কালগ্ৰাসে পতিত হইবেন। ইহা জানিয়াও তিনি অখ্যাত উদ্যমহীন জীবন তুচ্ছ করিয়া গৌরবময় অকালমৃত্যুকেই বরণ করিলেন। ট্রয়ের পৃষ্ঠপোষক সাপীডোনের নিয়োধুত বাক্যে কবি দুঃখবাদ ও কর্তব্যনিষ্ঠাকে অচ্ছেদ্য যোগে যুক্ত করিয়াছেন। আপনারা লক্ষ্য করিয়া দেখিবেন, বাক্যটী যেন “কৰ্ম্মাণ্যেবাধিকারস্তে মা ফলেষু কদাচন” (তোমার শুধু কৰ্ম্ম করিবার অধিকার আছে, ফলে কদাপি অধিকার নাই), কৰ্ম্মের বীজমন্ত্ররূপী এই চিরন্তনী বাণীর পাশ্চাত্য প্রতিরূপ। সাপীডোন গ্নৌকসকে সম্বোধন করিয়া বলিতেছেন, “সখী হে, যদি আমরা এই যুদ্ধ হইতে পলায়ন করিয়া চিরতরে অজর ও অমর হইতে পারিতাম, তবে আমি নিজে সেনানীর পুরোভাগে সংগ্ৰাম করিতাম না, অথবা তোমাকেও কীৰ্ত্তিদায়ক রণে পাঠাইতাম না। কিন্তু যখন মৃত্যুর অযুত নিয়তি আমাদিগের জন্য প্ৰতীক্ষা করিতেছে, এবং কোন মর্ত্য মানুষই তাহাদিগকে অতিক্ৰম করিতে পারে না, তখন এস, আমরা অগ্রসর হই; হয় তো (এই আহবে প্ৰাণ দিয়া) আমরা অন্যকে খ্যাতি অৰ্পণ করিব, অথবা অপর কেহ (আমাদিগের হন্তে fags IF) VENNf5fcRF TR5 yra ft3 "o (Il. XIII. 322-28) হোমারের পরবর্তী গীতিকবিতাকারেরা পারিপাশ্বিক অবস্থার প্রভাবে তদপেক্ষা অধিকতর অদৃষ্টবাদী ছিলেন, কিন্তু তাহাদিগের মধ্যেও একজন বলিয়াছেন, “নিয়তি যাহা বিধান করেন, তাহা সকলকেই সহিতে হইবে ; কিন্তু নিয়তি যাহা বিধান করিয়াছেন, আমি তাহ নিৰ্ভয়ে সহিব।” (Theognis) are is fittee অদৃষ্টবাদ ७ श्थंदां &ौकদিগকে পঙ্গু করিতে পারে নাই ; এবং এই জন্যই তাহাদিগের সংসায়ের প্ৰতি বিতৃষ্ণ জন্মে নাই এবং কৰ্ম্ম ত্যাগের কল্পনাও তাহাদিগের চিত্তে উদিত হয় নাই। আপনার সফকীসের এই জীবন-সঙ্গীত শুনুন।
“জগতে অনেক আশ্চৰ্য্য পদার্থ আছে, কিন্তু মানব অপেক্ষ আশ্চৰ্য্যতয়। কিছুই নাই। মানুষ স্বীয় শক্তিতে দক্ষিণ-বায়ুর সাহায্যে ধবল সাগরের

